ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

2012 թվականի  --ի      N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության մարզային նշանակության մի շարք ավտոմոբիլային ճանապարհների ձմեռային պահպանության, ընթացիկ պահպանման և շահագործման աշխատանքների կատարման համար Հայաստանի Հանրապետության մարզպետարաններին գումար հատկացնելու նպատակով <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի <<Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին>> N 1919-Ն որոշման մեջ  կատարել փոփոխություններ և լրացումներ` համաձայն N N 1, 2 և 3 հավելվածների: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
Յուրաքանչյուր տարի ՀՀ պետական բյուջեով մարզային նշանակության ավտոմոբիլային ճանապարհների ձմեռային պահպանության, ընթացիկ պահպանման և շահագործման աշխատանքների իրականացման նպատակով նախատեսվում է ֆինանսական միջոցներ: Սակայն ընթացիկ տարում բնակլիմայական պայմանների վատթարացման հետևանքով տեղացել է առատ ձյան տեղումներ և մաքրման աշխատանքներ իրականացնելու համար անհրաժեշտ է ՀՀ կառավարության պահուստային ֆոնդից ՀՀ մարզպետարններին լրացուցիչ ֆինանսական միջոցների հատկացում:
Որոշմամբ նախատեսված գումարը մարզերի միջև բաշխվել է նկատի ունենալով վերջին տարիներին վերոնշյալ նպատակով  մարզպետարաններին հատկացված միջոցների համամասնությունները, ինչպես նաև հաշվի է առնվել յուրաքանչյուր մարզի մարզային նշանակության ճանապարհների երկարությունը:
 2. Ընթացիկ իրավիճակը և խնդիրները
Ընթացիկ տարում տեղի է ունեցել առատ ձյան տեղումներ և ավտոմոբիլային ճանապարհների մաքրման ու պահպանման համար պահանջվում է լրացուցիչ ֆինանսական միջոցների հատկացում ՀՀ կառավարության պահուստային ֆոնդից: 
3. Տվյալ բնագավառում իրականացվող քաղաքականությունը
Ավտոմոբիլային ճանապարհների բնականոն և անխափան երթևեկության ապահովում:

 4. Կարգավորման նպատակը և բնույթը
Կարգավորման նպատակն է սույն որոշմամբ հատկացվելիք գումարները ուղղել ավտոմոբիլային ճանապարհների ձյան մաքրման և պահպանման աշխատանքներին:

5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ կիրականացվեն ավտոմոբիլային ճանապարհների պատշաճ մաքրման և պահպանման աշխատանքներ:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

